
Annotatsiya. Ushbu maqolada “Bioazot” mikrobiologik preparati ta’sirida soya o’simligi
xorijiy va mahalliy navlarining unuvchanlik va unish kuchiga ta’siri o’rganildi. Tajribada
mikrobiologik preparat bilan ishlov berilgan o’simliklarda unuvchanlik va wunish kuchi
ko 'rsatgichlari nazorat o’simliklariga nisbatan yuqori bo’lishi aniglandi.

Kalit so’zlar: Bioazot, unuvchanlik, mikrobiologik o’g’it, unish kuchi, soya

Annomayun. B oannou cmamve U3yYEHO GIUAHUE MUKPOOUOLOSUYECKO20 Npenapama
«buoazomy na ecxoorcecmo u CUly npopacmanus 3apy6e9fcubzx U ome4eCmeeHHblX COpmos COU. B
onslme yCmaHoO6J1€HO, Ymo pacmeHRusl, 06pa60maHHbze MquO6u0]lOZuLl€CKMM npenapanmom, umeroni
bonee 6bICOKYI0 8CX02fCeCnb U CULY npopacmarusl no CpasHEeHUI0 ¢ KOHmMpOJabHblMU pACMEHUAMU.

Knroueevie cnoesa: 6140613071’1, 6Cxoofcecms, Mqu06u0ﬂ02ull€CKuﬁ npenapam, cuna
npopacmeHus, Ccos

Abstract. In this article, the effect of the microbiological preparation "Bioazot" on the
germination and germination power of foreign and domestic soybean varieties was studied. In the
experiment, it was found that plants treated with a microbiological preparation have higher
germination and germination power compared to control plants.

Key words: bioazot, germination, microbiological fertilizer, germination power, soybean

Kirish. Hozirgi kunda qishloq xo’jaligida yuqori sifatli va ekologik jihatdan toza o’simlik
ogsilini ishlab chiqish va ta’minlash dolzarb muammolardan biri hisoblanadi. O’simlik ogsili
muammosini hal qilishda havo azotini biologik usulda o’zlashtirish usullardan biri bo’lishi mumkin.
Biologik aylanishga havo azotining Kirib borishi yer yuzida qo’shimcha ogsil yetishtirishni
ta’minlaydi. Biologik azot o’zlashtiradigan o’simliklar hosili tarkibida ko’proq ogsil to’planadi va u
ekologik jihatdan toza, yuqori sifatli bo’lib oziq-ovqatda va chorvani bogishda yaxshi natija beradi
[1].

Dukkakli o’simliklar ildizida simbioz hayot kechiruvchi tugunak bakteriyalar havodagi
molekulyar azotni biologik azot ko’rinishida o’zlashtiradi.

Dukkakli ekinlar tarkibiga kiruvchi ogsilning asosiy gismi havodagi azotni tugunak
bakteriyalar yordamida o’zlashtirilishi hisobiga erishiladi. Soya urug’i tarkibidagi ogsil va yog’
miqdoriga ko’ra dukkakli ekinlar orasida yetakchi o’rinda turadi. Undan boshqa manbaallarga
garaganda arzonroqg va oson ogsil olish imkoni mavjud. Soya doni tarkibidagi ogsilda hayvon ogsilida
uchraydigan barcha almashinib bo’lmaydigan aminokislotalar mavjud. Soya ogsilining o’ziga xos
xususiyatidan biri uning tarkibida lizin aminokislotasining miqdorining ko’pligidir [8].

Hozirgi kunda iste’mol qgilinadigan yog’ning asosiy ulushi soya yog’iga to’g’ri keladi. Soya
yog'i tarkibida Omega 3 va Omega 6 yog' kislotalari mavjud bo’lib, ular organizmdagi lipid va
xolesterin almashinuvini tartibga soladi va arteriya tomirlarida torayishning oldini oladi. Soya yog'i
E vitaminining boy manbaidir. Vitamin E tanadagi yog'larni erkin radikallar ishtirokidagi oksidlanish
jarayonidan himoya gilish uchun zarurdir. [7]

Soya urug'i tarkibida 30-52% ogsil, 17-27% yog’, ko’plab biologik faol moddalar: fosfatidlar
(2,5%), vitamin kompleksi (A, B, D, E, F, K va boshqalar), mineral tuzlar (Ca, K, Mg, P, Fe) va 20-
32% uglevodlar uchraydi.[5] Soya kunjarasi yem-xashak sanoatida eng ko’p qo’llaniladigan xom—
ashyo hisoblanadi.

O’simliklarning o’sish va rivojlanishida yaxshi sifatli urug’larni tanlash muhim ahamiyatga
ega. Tajribalarda yuqori sifatli urug’lardan past sifatli urug’larga nisbatan 18 foiz yuqori hosil olinishi
aniglangan. [6]

Material va metodlar. Urug'larning unuvchanligi osimliklarning ekishga yarogliligini
belgilaydigan eng muhim ko’rsatgichlardan biridir. Urug'larning unuvchanlik ko’rsatgichi ekinning
ko'chat qalinligiga, o'simliklarning osish-rivojlanishiga, hamda boshqga belgilariga katta ta'sir
ko'rsatadi.

Tadqiqot uchun soya o’simligining xorijiy navlaridan; Arletta, Nena, Evrika va mahalliy
navlardan; Xotira, Ustoz navlari va “Bioazot” mikrobiologik preparatidan foydalanildi.

Urug’larning unuvchanligi va unish kuchini laboratoriya sharoitida aniglash uchun dastlab
urug’lar maxsus dokaga o’ralib 2 soat davomida oqib turgan vodoprovod suviga tutib turildi. So’ng
na’munalar 0,5 foizli natriy gipoxlorid (NaClO) eritmasida 10 daqiqa tutib turildi, so’ngra steril
distillangan suvda 5 daqiqadan 2 marta ushlab turildi. Nazorat urug’lar distillangan suvda, tajriba
urug’lar esa, Bioazot mikrobiologik preparat eritmasida ivitildi. Ivitilgan urug’lar pinset yordamida
Petri likopchasida hosil gilingan nam sharoitda 7 kun davomida unish tezligini kuzatish uchun 25-
26°C haroratli suniy iqlim kamerasiga ventilyatsiya sharoitida 2 qaytarigda qo’yildi, vaqti-vaqti bilan
undagi filtr qog‘oz namlanib turiladi va 7-kun urug’ning unib chiqish kuchi aniqlandi.

Tadgigot natijalari va ularning muhokamasi. Soya o’simligi urug’lariga “Bioazot”
mikrobiologik preparati ta’sir qilinganda ulardagi unish kuchi sezilarli o’zgarganligi kuzatildi. (1-
jadval)

1-jadval
O’simlikning Urue® Urug’ning

Namunalar ildiz uzunligi, | O’simta uzunligi, | umumiy uzunligi, unuvchagnligi u_ni_b

sm. da sm. sm % ' chigish

(ildiz+o’simta) kuchi

Arletta 7,67+0,51 2,89+0,18 10,56+0,69 90% 950,4

Evrika 9,39+1,47 3,56+0,47 12,94+1,90 90% 1165

Nazorat Nena 9,25+0,59 4,65+0,43 13,9+0,74 100% 1390
Xotira 7,38+0,39 3,56+0,24 10,94+0,51 80% 875,2

Ustoz 7,75+0,44 3,65+0,21 11,1+0,32 100% 1110

Arletta 8,75+0,54 3,6+0,35 12,35+0,81 100% 1235

Evrika 12,72+1,97 440,44 16,72+2,37 90% 1504,8

Bioazot Nena 12,55+1,59 4,45+0,33 17+1,85 100% 1700
Xotira 8,11+0,33 3,39+0,14 11,5+0,37 90% 1035

Ustoz 10,75+1,06 3,8+0,25 14,55+1,21 100% 1455

Mikrobiologik preparat tarkibida atmosfera azotini va boshga ozugaviy ahamiyatga ega
elementlarni oson o’zlashtirish xususiyatiga ega bo’lgan turli mikroorganizmlarning tirik
hujayralarini 0’z ichiga oluvchi ekologik toza mahsulot hisoblanadi [2].

Tadgiqotlarida biologik o’g’it bilan urug’larni emlash unuvchanlik ko’rsatgichini sezilarli 20%
gacha, kurtak va ildizlarning quruq vaznini preparat bilan emlanmagan urug’larga nisbatan 7 % ga
oshirganligi aniglangan [3].

Soyaning Arletta naviga “Bioazot” mikrobiologik preparati ta’sir ettirilganda nazorat
o’simlikka nisbatan unuvchanlik 10 % ga, unish kuchi ko’rsatgichlari esa, 29,9 % ga yuqori
bo’lganligi kuzatildi. Soyaning Evrika va Nena navlarida preparat bilan ishlov berilgan
o’simliklarda nazoratga nisbatan unuvchanlikda farq kuzatilmadi, unish kuchi ko’rsatgichlari esa,
29,17 % va 22,3 % gacha yuqori bo’lishi kuzatildi. Soyaning mahalliy navlaridan Xotira naviga
“Bioazot” mikrobiologik preparati ta’sir ettirilganda unuvchanlik giymati 10 % ga ortgani kuzatildi,
unish kuchi 18,26 % ga ortganligi kuzatildi. Ustoz navida preparat bilan ishlov berilgan urug’lar
nazorat urug’larga nisbatan unish kuchi 31,08% ga yuqori bo’lganligi kuzatildi.

Xulosa: Tadgiqot natijsida “Bioazot” mikrobiologik preparati soya o’simligi mahalliy va
xorijiy navlarining unuvchanlik va unish kuchiga ijobiy ta’sir ko’rsatganligi aniqlandi. Preparat bilan
inokulyatsiya qilingan urug’larning unish kuchi ko’rsatgichlari soyaning barcha variantlarida nazorat
urug’larga nisbatan ortganligi kuzatildi. Preparat ta’sirida unuvchanlik va unish kuchi ko’rsatgichlari
soyaning xorijiy navlaridan Nena, mahalliy navlaridan Ustoz navi nisbatan yuqoriroq ko’rsatgichni

gayd etdi.

